
Հայաստանի Հանրապետության կառավարության <Հայաստանի Հանրապետության կրթության և գիտության նախարարությանը արտաբյուջետային միջոցների հաշիվ բացելու թույլտվություն տալու մասին> որոշման նախագծի վերաբերյալ Հայաստանի Հանրապետության նախարարությունների առարկությունների և առաջարկությունների մասին
	Առաջարկության, առարկության հեղինակը
	Առաջարկության, առարկության բովանդակությունը
	Եզրակացություն

	ՀՀ ֆինանսների նախարարություն 23.11.09թ. 1/3.3/3209-09 
	Հիմնավորումից երևում է, որ հավաքագրված գումարի մի մասը պետք է ծախսի դրամական պարգևներ տրամադրելու նպատակով: Եթե խոսքը գնում է քաղաքացիական ծառայողներին պարգևներ տրամադրելու մասին, ապա հայտնում ենք, որ <Քաղաքացիական ծառայողների վարձատրության մասին> ՀՀ օրենքի 6-րդ հոդվածի 1-ին մասի համաձայն` Քաղաքացիական ծառայողների աշխատավարձը ձևավորվում է նույն օրենքով սահմանված հիմնական և լրացուցիչ աշխատավարձերից: Նույն հոդվածի 3-րդ մասի համաձայն` լրացուցիչ աշխատավարձը ներառում է աշխատանքի հատուկ պայմաններում աշխատելու դեպքում տրվող հավելումները, քաղաքացիական ծառայության տվյալ պաշտոնի ենթախմբին համապատասխանող դասային աստիճանից բարձր դասային աստիճանի համար տրվող հավելավճարը, ծառայողական գործունեության գնահատման արդյունքներում տրվող հավելավճարը, ծառայողական գործունեության գնահատման արդյունքներով տրվող տարեկան միանվագ պարգևատրումը, ինչպես նաև հատուկ առաջադրանքների որակյալ կատարման համար պարգևատրումները և Հայաստանի Հանրապետության օրենքներով սահմանված աղբյուրներից և կարգով տրվող պարգևատրումները:

Նույն օրենքի 13-րդ հոդվածի 5-րդ մասի համաձայն` Հայաստանի Հանրապետության այլ օրենքներով սահմանված դեպքերում քաղաքացիական ծառայողները կարող են պարգևատրվել դրանցով սահմանված աղբյուրներից և կարգով:

Ելնելով վերոգրյալից անընդունելի ենք համարում ՀՀ կառավարության որոշման հիման վրա քաղաքացիական ծառայողների պարգևատրման գաղափարը: 
	Ընդունվել է:                                                                                                                    

Ընդունվել է:


Զեկուցող` ՀՀ կրթության և գիտության նախարար

Արմեն Աշոտյան






